
“АПАВЯДАННЕ АБ ЗГУБЕ ТЭСТАМЕНТА  

НЯБОЖЧЫКА ПАНА ДЗМІТРЫЯ ЯНАВІЧА САПЕГІ І ІНШЫХ ЛІСТОЎ”  

ЯК КРЫНІЦА ПА ГІСТОРЫІ ГАРАДЗЕНСКАГА СОЙМА 1568 ГОДА 

У вывучэнні гісторыі сойма Вялікага Княства Літоўскага (далей – ВКЛ) 

навукоўцы ў канцы XIX – першай чвэрці XXI ст. значную ўвагу надавалі Метрыцы 

ВКЛ. Гэта крыніца ўключае рознабаковыя тыпы дакументаў ў тым ліку і тыя, якія 

адносяцца да гісторыі парламентарызму (асобныя лісты, соймавыя лісты і іх рэестры, 

просьбы–адказы падчас паседжанняў і шмат інш.). Але ў гістарыяграфіі на дадзены 

момант не ў поўнай меры выкарыстаны інфармацыйны патэнцыял іншых тыпаў крыніц 

[1–4; 7 і інш.]. У гэтым сэнсе унікальнымі крыніцамі з’яўляюцца актавыя кнігі земскіх 

судоў, якія таксама дазваляюць рэканструяваць гісторыю сойма ВКЛ. 

Шэраг актавых кніг земскіх судоў ВКЛ на дадзены момант захоўваюцца ў розных 

архівасховішчах краін Цэнтральнай і Усходняй Еўропы. Вялікую цікавасць выклікаюць 

актавыя кнігі, якія знаходзяцца ў Нацыянальным гістарычным архіве Беларусі. Так, 

напрыклад, у кнізе Берасцейскага земскага суда змяшчаецца комплекс дакументаў, якія 

адносяцца да берасцейскага сойма 1566 г. [5, арк. 16–16 адв.] і гарадзенскага сойма 

1566–1567 гг. [5, арк. 20–42 адв., 45 адв. – 72 адв., 74–87 адв.]. Акрамя гэтага, цікавасць 

выклікала кніга Гарадзенскага земскага суда, у якой таксама ёсць дакументы па гісторыі 

парламентарызму ВКЛ [6, арк. 259]. Дадзеныя крыніцы дазваляюць прасачыць уплыў 

дзейнасці сойма не толькі на агульнадзяржаўным узроўні, але і на лакальным.  

У актавай кнізе Гарадзенскага земскага суда трэба адзначыць “Апавяданне пана 

Мікалая Міхайлавіча Сапегі аб згубе тэстамента нябожчыка пана Дзмітрыя Янавіча Сапегі, 

дзядзькі яго, і іншых лістоў”. Гэты дакумент можам разглядаць як крыніцу па гісторыі 

сойму 1568 г. у Гародні, які вырашаў агульнадзяржаўныя (арганізацыя фінансаў і войска, 

унія з Польшчай і інш.) і лакальныя пытанні ВКЛ [3, с. 790–815; 7, с. 436–518]. 

Так, у 1570 г. Мікалай Міхайлавіч Сапега звярнуўся ў Гарадзенскі земскі суд са 

скаргай на слугу Лаўрыша Пякоўскага, які згубіў торбу з тэстаментам Дзмітрыя Янавіча 

Сапегі, квітамі Станіслава Дзержаноўскага і Петра Пекаслаўскага, а таксама іншыя 

патрэбныя лісты. У дакуменце адзначана, што гэты тэстамент Дзмітрый Янавіч Сапега 

пакінуў у манарха праз шэсць тыдняў пасля заканчэння гарадзенскага сойма ў 1568 г. 

Такім чынам, заканчэнне паседжання сойма стала храналагічным арыенцірам для ісца 

[6, арк. 259]. Варта падкрэсліць, што дадзены дакумент можа выкарыстоўвацца і ў 

межах іншых навуковых праблем. 

Ніжэй публікуецца дакумент “Апавяданне пана Мікалая Міхайлавіча Сапегі аб 

згубе тэстамента нябожчыка пана Дзмітрыя Янавіча Сапегі, дзядзькі яго, і іншых 

лістоў”, які знаходзіца ў актавай кнізе Гарадзенскага земскага суда Нацыяльнага 

гістарычнага архіва Беларусі (Ф. 1755. Воп. 1. Спр. 4. Арк. 259): 

 
ѡПОВЕДАНЕ П(А)НА МИКОЛАЯ МИХА(И)ЛОВИЧА СОПѢГИ ѡ ЗГУ|бе тестаменту 

небожчика п(а)на Дмитра Яновича | Сопѣги, дѧдка его, и иншихъ листовъ | 

 

Тогож днѧ в понеделок | 

Пришедши до судꙋ,
1
 перед мене Ивана Федоровича Ма|салского судью а Василья Михало-

вича Мелешка под|судка врадниковъ, земских городенских, дворани г(оспо)д(а)рьски | пан Микола 

                                                           
1 Коска ў рукапісе. 

Михаилович
1
 Сопега

2
. ѡповедалъ тыми | словы: иж(ъ) деи с пѧтницы на суботу в ночи месеца 

сен|тѧбра двадцать девѧтого днѧ едꙋчи мне спо|лэмъ с паномъ Федоромъ Кунцевичом, хоружимъ 

горо|денскимъ, з ыменя его м(и)л(о)сти Тужевичъ до места | г(оспо)д(а)рьског(о) городенского, 

слуга мог именем Лаврыш Пеков|ски згубил торбу ременную, в которои было два звѧз|ки листов 

мне потребных а меновите: теста|мент дѧдька моег(о) небощика п(а)на Дмитра Яновича | Сопе-

ги
3
, которы тестамент менилъ иж(ъ) деи на рокохъ | судовых в рокꙋ шестдесѧтъ ѡсмомъ ѡт ко-

ролѧ ег(о) м(и)л(о)сти | в шести неделѧхъ по сеиме валномъ городе(н)скомъ
4
. | ѡ средо постью 

зложоных ѡповедавши записа свар | п(а)на Федора Кунцевича, меновите слово в слово до книг | 

земскихъ вписати дал также деи на тот же час.
5
 | В торбе згинул квит ѡт Станислава 

Держановскго на | семдесѧтъ золотых полскихъ, а дрꙋги квит Петра Пеко|славского на двадцать,
6
 

и пѧт золотыхъ польскихъ | и инших листовъ потребных, которыхъ на тот часъ | меновать и по-

менеть не могу. Которое ѡповедане до | книг земских городенскихъ записано есть. | 

Такім чынам, “Апавяданне аб згубе тэстамента нябожчыка пана Дзмітрыя Янавіча 

Сапегі і іншых лістоў” можа выкарыстоўвацца як крыцніца па гісторыі гарадзенскага 

сойма 1568 г. Дадзены дакумент паказвае важнасць соймавага паседжання як 

храналагічнага арыенціра падчас судовага разбіральніцтва 1570 г. у Гарадзенскім 

земскім судзе. Акрамя гэтага, публікуемую крыніцу можна разглядаць у межах праблем 

генеалогіі і дзейнасці рода Сапег, функцыянавання і складу Гарадзенскага земскага 

суда, а таксама гісторыі паўсядзённасці ВКЛ. 

Город Гродно представляет большой интерес с точки зрения культурно-

просветительского туризма. В его рамках можно выделить и познавательную, и 

ностальгическую и даже религиозную составляющие, связанные с христианскими 

храмами, обителями и другими центрами Православия. В историко-культурном 

контексте эти святыни всегда развивались как средоточие духовной жизни общества. И 

изначально имели особенное, в т.ч. географическое, значение в формировании 

                                                           
1 Падкрэслена ў рукапісе. 
2 Падкрэслена ў рукапісе. 
3 Падкрэслена ў рукапісе. 
4 Відаць літара “Н” была прапушчана падчас напісання дакумента ў кнігу. 
5 Кропка ў рукапісе. 
6 Коска ў рукапісе. 


